Fada a gcairt 6 Chloinn Dalaigh

[NLI G 167, 120 (second copy)]

[An] Cuchoigrice cenna cecinit [O Cléirigh (119)]
[Deibhidhe, Dan Direach]

1 Fada a ccairt o chloinn Dalaigh
dioth cuimhne ar a ccédchanaidh
gan cuimhne ar sheanedl chlair Cuinn
a[s] nair le cineol cConuill.

2 Gnath ag seanchoidhibh chlair Cuinn
cairte Gaoidheal riamh romhuinn
mar sin do chairt bfear nOiligh
cairt a sean ’ga seanchoidhibh.

3 Cairt a n-aithredh dob iad soin
moéide as iongnamh d’fuil Dalaigh
a ttred fileadh fein ar faill
a ccéin o chineadh Conaill.

4 [ul Banbha gi be ’ga bfuil
sealbh Ui Dhomhnaill chlair Cobhthaigh
cairt na seilbhe as sé a seanchaidh
an te as eidhre d’Eireannchaibh.

5 Cairt a chinidh a crich Neill
o mhac meic Aodha a n-imchéin
ni sinn budh céir d’agra ann
doibh da tagra ni thiocfam. [= 7cd]

6 A chéana troma ar chrich cCuinn
fed[h] m’oirbire ar thuil cConuill
nar faghail na céana ar ceilt
ar damadh tana an tuaiscceirt.

7 Coir Chonallach (?) ar chloinn Neill
an fedh bhém uatha(dh) a n-imchéin
ni sinn budh céir d’agra ann
dhoibh da ttagra ni thiocfam. [= 5cd]

8 Cumbhain leam ni leam a-mhain
da mbéinn vair gan a admhail
gibe a-niodh do-niodh [leg. do-niad] Manchaigh
siad fa chion do Chonallchaibh.

9 Do-chonna(i)rc an chairt ’na bfuil
ni da hadmbhail d’fuil Délaigh
ga heang nar chuir re chéile
o Dhuibh go cenn Coirrshléibhe.

10 Luach gan mo bheith sa tir thall
o tharla eolus agam
mar gach cion gan riomh rachaidh
ar ccion riogh le Ruarcachaibh.

11 Ri Eirne acht gidh aithnidh dhamh
trom a fhiach ar fhonn cCruachan
ar sena a biodhbadh baidh linn
a choir ar thionnmhagh nOQilill.

12 Eolus ar oirbheirt a shean [121]

fa Cheann Choraidh fa Chaiseal

go mbém ’na ngoire as tir thall

do ri Doire ni dhiongnam.

Fiu ar bfola fa ghort Gaillmhe
dhoibh a-nois nach nochtfaim-ne
sgeala a maicne roimhe riamh

a ngoire d’aicme Uilliam.

Mor n-adhbhar farbh eigen damh
tabhairt chudil d’airdrigh Uladh

ni hi an tol nar fhill tar ais

ni sinn do an ’na éagmhais.

Tar eis mh’oirbhire as é a shuim

ni fhed sinn seachna Ui Dhomhnaill
mador tabaigh na toile a-nunn

an croidhe raghaidh romhuinn.
Fuarus sgél oirdherc orthaibh

teid a ccli do Chonallchaibh

an sgél mar fuair gach file

do-bhér uaim tar m’oirbhire.

An sgél fuarus fada o shoin

tainic a ccuan Chinn Mhaghair
daimh go n-aoibheall digh orthaibh
tain laoidheng do Lochlannchaibh.[= 19cd]
Od-chualaidh a tteacht tar tuinn
Eigneachan ri chlann gConaill

téid 'na cceann ar tteachta o thigh
ga heachtra as f[hlerr do éirigh.

Ar ndol ’na cceann leath ar leath
siad uile ag iarraidh ainbhreath

tain go n-aoibheall aigh orthaibh
tain laoidheng do Lochlannchaibh. [= 17cd]
Smuaines Eigneachan ann sin

ger lia iad-san 'na aghaidh

fian Danar ar tteacht tar tuinn

gan anadh re cert comhluinn.
Oidhre Dalaigh na nderc mall
nochtas arm cian o chothram

ger fhéach sé fhaobhar orthaibh
baoghal é eider allmhurchaibh.
Mac righ Lochlann nar ob troid

do thuit i ttus an chomhroig

clar Cuinn ’na theigleachlar tug

re hEigneachan fhuinn Fhanad.
Fian Lochlann i ttreas ger thuit [122]
re siol cConaill il oirdheirc

cia dhiobh nar fhégh a arma

tréd ’sa sidh nach soshnadhma.
Roinni(o)s airdri(gh) chinidh Cuinn
maithes na laoch a Lochluinn

sé "na charn fa chath nGaoidheal

sgath a n-arm ’sa n-iolmhaoineadh.
Rainig chuige cian do-chlos [leg. 6d-?]
mile uinge da n-ionnmhus

moide a-nallan clt o cCuinn

do rainic [leg. radhal?] ar chra Conuill.
Mac Lonain ’sa chliar re a chois

don righ ar roinn an ionnmbhais

tanaig Flann ceann na cleire

ga dream ann dob aigmhéile.

Ri leithe Cuinn nar char cradh

fan ainm-sin do bhi a mbaoghal

mar bhios neach gan ni "na laimh

o do-chi is-tech an tromdhaimbh.
Aiseg ionnmhais fhine Cuinn

fuair an ri(gh) o fhreimh Chonuill

on righ do fhuair an t-ollamh

bidh uair ag gach énbhronnadh.

Don ri[gh] ’sa chld do chosain

buaine e no an t-ionnmhas-sin
oirdherc an duais sin do dhail

tar dhuasaibh Floinn meic Londin.

Ar chur ndeabhtha ar dhail a cruidh

ri as medh don mac-soin Dalaigh

ni bfuighinn stas do chri Cuinn

acht cnud do chnaas o cConuill.
Oidhre Dalaigh nar dhiult sgoil

mac Aodha a conchlann cubaidh

ar cur nglia(i)dh ar chaitheamh cruidh
do aithin cliar gur chosmhuil.

An chuairt-sin do chuartaibh Floinn

i ccenn airdrigh chlann cConoill
dhtiinn go mba séd samhail soin

a ghég tharaidh o Theamhraigh.

Ni hionann ’sa[n] file Flann

ni dherna a tuaidh acht tadhall

ni tadhall budh thuaidh mo thoil

ni ghabham uaim gan anmhoin.

Do dhtiasa troma ag tuar gill [123]
minic d’eiccsibh fhéid Fhéilim
meadh dot bhronnadh do chleir chaigh
dot ollamh féin ni furail.

Ga ferr file ’ga bfuighe

do bhronnta a ua ar nAodhui-ne

co6ir gan do chaigil fa chradh

doigh nach agaibh do anfadh.

Dhuit do-bheradh breith na sen

coig cana chriche Gaoidheal

a ri as triath do shliocht [leg. shlios] Lu(i)ghaidh
fios t’f[h]iach as dom ealadhain.
Crioch Ghaoidheal do-gheandis dhuit

do bhreith sgribhinn chraoi Corbmaic
a chrann os f[h]iodh d’aicme Cuinn
do chairt(h)e a-niogh da nochtuinn.
Nar dhaoibh da ndeachaidh i bfaill
cairte diamhra chlann gConaill
cairt chloidhimh ge madh lor libh

a shlégh Oiligh ar uairibh.

Ni sgél sin ar chlannaibh Cuinn

a mbeith umhal d’f[h]uil Chonuill
suil aca le hadhbha Néill

na slata abla a heinfhreimbh.

Go techt lion a ttineoil ttruim
od-chluinid rin chlann cConuill
siol E6gain na n-uradh gliadh

’s leomhain Uladh ar énrian.

Trian Conghail cuimhneochaid soin
dioghrais roinn fhreimhe Dalaigh
diamur thana na n-erradh aigh®

re gealladh agha d’einlaimh.

Siad ag triall mar taid a lan

clann Uidhilin clann Chathan

caor curadh nar clodh i ttroid

do shl6gh Uladh ni fhaghmuid.

La aca le teacht tar tuinn

lion catha do chloinn nDomhnuill
tiocfa a tuaidh le cru Conuill

rit ni ba huair urfhaghuill.

Ni cosmhuil linn a locadh

tri cinnlitre ar gconsopal

re siol Suibhne berar buaidh
deabaidh ni bfuighbe an athuair.
Siol Dochartaigh dual a riomh [124]
baoigheallaigh braithre an airdriogh
umbhal taid [leg. tiad?] do chur comhluinn
budh sgol iad ar aonfhoghluim.
Lion glia(i)dh da ghegaibh bunaidh
d’uaislibh craobh clann nGallchubhair
dual do chraoibh duille *ga dion

ar gach taobh d’uille an airdriogh.
Ar nglanadh sgiath is arm n-6ir

Fir Mhanach budh trom tiondl

tain laoch mar thoir na tana

o fhraoch aigh nach iompébha.

An da Bhreifne nach beg sluaigh
curthar gairm orra i n-énuair

cath Aodha Finn fath uamhain

nach fhill o ath iombualaidh.

Do shnath umha fhéid Lugaidh
cath Sligigh siol Conchubhair
tiocfa an tain o mhir Meadhbha

go run aigh ’na n-enealmha.

Clann nDonnchaidh re gealladh gliadh

Fiachraigh (?) Luighne leo ar enrian
gabhail aigh ar a n-amhsaibh
branain an chlair Cruachan-soin.
Sluagh eile ni aireabh [air?]
cennus Gaoidheal go ngabhthair
ar sluagh féine an 1a bhus linn
a-ta et Eire inghill.

Foireann Tembhra do thileadh

a srian le6 mar léigfidhear

ni baoghal bhar ccéna ar ceilt

a aondamh tana an tuaisgeirt.
B(h)éraidh eolus d’fine Cuinn
oidhre na ndeich riogh romhainn
budh reim doimh eoil re n-ealmha
soir i ndeoidh an deichneambhra.
Fa thath Banbha braithim sin

an chairt a-ta ar mo thaisgidh

ge fada uaidh labhrus leis

re Maghnus ni huair aighnis.

An fedh bhiam i n-iath Eile

o shiol cCuinn céas oirbhire
sccuirim da ccoéir do chuimhne
d’foirinn ar cclair Conuill-ne.

Gan cuimhne ar chairt chriche Floinn [125]

ge madh doiligh d’0O Dhomhnoill
duilghe arna chur re cheile

sgur do chuimhne a ccathréime.

Da n-ana an corp cruaidh an chuing
i bfegmbhais righ chlann gConaill
nach bi leis an ccroidhe ag car

ag righ Oiligh ni anfadh. Fada...



